
   მოგახსენებთ რომ კომპანიას შპს „მაუნთგრაუნდი“ ს/კ 400184224 სახელმწიფოსგან იჯარით აუქციონის წესით მიღებული აქვს რვა ცალი მიწის ნაკვეთი საკადასტრო კოდებია: 71.59.27.778; 71.59.27.811; 71.59.27.815; 71.59.27.817; 71.59.27.818; 71.59.27.819; 71.59.27.826; 71.59.27.684;
   სასოფლო სამეურნეო მიწის ნაკვეთები მდებარეობს დუშეთის რაიონში, სოფელ ზემო ღარისწყალასა და სოფელ კახიაანთკარში. მიწის ნაკვეთების საერთო ფართია 54,2 ჰექტარი, მოცემული მომენტისთვის მიწის ნაკვეთებზე  კომპანიის მიერ დახარჯულია 1 074 788 ლარი. დღეის მდგომარეობით 32 ჰექტარზე გაშენებულია ნუშისა და კაკლის ბაღები. ასევე კომპანიის მიერ გაკეთებულია 18 კილომენტრიანი წყალმომარაგების სისტემა (ნებართვა აღებულია გარემოს დაცვისა და სოფლის მეურნეობის სამინისტროდან). კომპანიის მიერ 54,2 (მთლიან პერიმეტრზე) დათესილია მსხვილფეხა ცხოველის საკვები ბალახი (იონჯა). ასევე კომპანია მომავალ წელსაც (2020 წლის განმავლობაში) აპირებს განახორციელოს ინვესტირება ორი მიმართულებით: პირველი- დარჩენილ 22 ჰექტარ მიწის ნაკვეთზე გააშენოს ნუშისა და კაკლის მრავალწლიანი ბაღი და მეორე- დამატებით სამ მიწის ნაკვეთზე (ნაკვეთის კოდებია: 71.59.30.131; 71.59.30.129; 71.59.30.138) რომლებიც მოცემულ მომენტში არის სახელმწიფო საკუთრებაში (არ არის გაცემული იჯარით) გააშენოს ნუშისა და კაკლის ბაღები.
  მოგახსენებთ რომ კომპანია ოპერირებს და არის რეგისტრირებული მაღალმთიან რეგიონში, სადაც დღეის მდგომარეობით არ ფუნქციონირებს არც ერთი საწარმო გარდა აღნიშნული კომპანიისა. მოცემულ მომენტში კომპანიაში დასაქმებულია 15 ადგილობრივი მოსახლე, რომელთა წლიური ანაზღაურება 135 000 ლარია. პროექტის გაფართოების შემთხვევაში კომპანიაში ასევე დასაქმდება მინიმუმ 10 ადგილობრივი მაცხოვრებელი.
   2019 წლის დეკემბრის თვეში ეკონომიკის სამინისტროს მივმართეთ განცხადებით კომპანიისთვის საბაზრო ღირებულების გათვალისწინებით სახელმწიფომ მის საკუთრებაში არსებული მიწის ნაკვეთები (71.59.27.778; 71.59.27.811; 71.59.27.815; 71.59.27.817; 71.59.27.818; 71.59.27.819; 71.59.27.826; 71.59.27.684; 71.59.30.131; 71.59.30.129; 71.59.30.138) დათმოს პირდაპირი მიყიდვის გზით. აღნიშნულ საკითხთან დაკავშირებით გთხოვთ მოგვცეთ თქვენი რეკომენდაცია, ეკონომიკის სამინისტროში წარსადგენად.

